
Oficiala  kunvoko  de  Ĝenerala  Kunsido  de  F.E.I.


La membroj de Itala Esperanto-Federacio estas kunvokataj en Ĝenerala Kunsido je la horo 14,30 de la 25a de aŭgusto 1954 en Sassari okaze de la XXVIa Nacia Kongreso.

La Prezidanto              








     GIORGIO  CANUTO

══════════════════════════════════════════════════

DELEGILO

Mi estas malhelpata ĉeesti la Kongreson kaj tial mi nomas kiel anstataŭanton laŭ statuta artikolo 21,   ........................................................................................................................

kiu estas membro de I.E.F.

Dato ..............................................................                        
 Subskribo

Urbo ..............................................................
..........................................................

Raporto de Sekretario de F.E.I
   La asocia jaro kiu fìniĝos la 30.an de septembro alportis novan kreskon en la vicoj de nia Asocio. La kresko tamen ne estas tiom impona kiom en la pasintaj jaroj; sed notinde estas, ke la kreskado de nia membraro estas daŭra. Je la fino de la socia jaro 1952-1953 la anoj estis 1148. Je la fino de ĉi-jara julio, ili estas 1250. Kiel vi vidas, de 1949 nia membraro ne ĉesis kreski.

    En la nuna jaro bedaŭrindc lasis nin la grupetoj de Vercelli kaj de Piacenza, sed ilin anstataŭis la grupoj de Pistoia, Ravenna, Mirandola. Tiuj ĉi novaj grupoj, pro la nombro de aliĝintoj kaj pro ilia entuziasmo, prezentas gajnon rilate al la eksiĝintaj grupoj.

    Krom la diritaj grupoj, ekestis, fare de prof. Adamo Lacalendola, universi- tata grupo ĉe Komerco-scienca fako de Universitato en Bari. La alta kvalito de la novaj anoj, la kultura medio de la nova grupo estas bona promeso por ĝia, kaj ankaŭ por nia, estonto.

    Nova eta grupo estas formanta sin en Fivizzano (Massa) ĉe la junaj skoltoj: en ĉi tiu medio nia propagando povas rikolti multajn fruktojn. Niaj grupoj entute estas nun 32. La plej grava laŭ nombro de la anoj estas tiu de Massa, dank’al la agado de Prof.ino Dazzini Catina, kaj post ĝi tiuj de Milano, Torino kaj Sardinio. Ni ne forgesu niajn grupojn en Carrara, Parma, Catania, Forlì, Pistoia, kiuj, kvankam ne en grandaj urboj, proporcie atingas pli grandan kvanton da anoj ol la grupoj en absoluta senco pli multenombraj.

    La alvoko kiun la Estraro de FEI alsendis al niaj plej bonhavaj anoj por ke ili subtenu nian Federacion kiel Garantiantoj aŭ almenaŭ Subtenantoj, ne sukcesis. Ni ne havis notindan progreson sur tiu ĉi grundo. Pliiĝis la Garantiantoj, sed malpliiĝis la Subte-nantoj.

    Entute la Garantiantoj estas 15 (lastjare 11), kaj la Subtenantoj 19 (lastjare 32). Ni devas akcenti, ke la estonto de FEI estas ligata al ĝiaj financaj rimedoj; ke belegaj kaj bonegaj ideoj stagnas ĉar ni ne havas sufiĉan monon por aktualigi ilin; kaj, ke nur la Garantiantoj kaj la Subtenantoj povas estigi konstantan fortan kernon de financado.

    La preskaŭ kompleta nombro de la anoj abonis la revuon. La 25.an de julio, la abonantoj estas 1156; eble la cifero iomete ankoraŭ kreskos. Plie, ni havas 21 omaĝajn kaj 29 ne-asociajn abon-intojn. Entute, do, 1206 abonintojn.

    Heroldon abonis tra ni 100 personoj; la Praktikon 25; al UEA 213 personoj aliĝis (memoru, ke tamen ĉiuj niaj anoj estas Asociaj membroj de UEA) kiel superaj kategorianoj, nome MA, MJ, MS. Ni kolektis ankaŭ rimarkindan monciferon por Fondaĵo Montevideo: L. 86.460, kiuj jam estas en la kaso de UEA.

Ni zorgis ankaŭ vendadon de libroj, kaj peras por UEA kaj Eldona Societo de Stockholm. Kun ĉi lasta eldonejo, la interkonsento ĵus okazis; ni esperas, ke ĝi bone funkciu.

    Nia Prezidanto prof. Canuto estis vokata al Esperanto-Akademio; ni deci-dis, en kunsido de nia Estraro, ke dua komitatano de UEA estu por Italio inĝ. Giordano Azzi: al dua komitatano ni rajtas doni ŝargon, ĉar nia Federacio preterpasis la nombron de mil anoj. Krome, nia Estraro elektis adv. Attilio Vaona kiel honoran membron de FEI pro lia valora agado en la kampanjo de UEA (enketo por Montevideo). 

    Jen la atingitaj rezultoj: multaj estas niaj proponoj, sed nenion ni povos fari sen via financa kaj morala helpo. 



        La sekretario 
CARLO  BORIONE
Raporto pri nia revuo
    Nia revuo aperis dum tiu ĉi jaro ankoraŭ neregule. La januara-februara numero, nome, aperis je fino de marto (kelkaj anoj ricevis ĝin en aprilo); la marta-aprila numero, 26a de la serio, aperis en majo, kaj atingis la anojn en junio; la numero 27, majo-junio, aperis kaj estis sendata en julio. Do, proksi- mume du monatojn en malfruo, reduk- tiĝintaj nun al unu. Kial?

    La afero funkcias jene. Ni pretigas la materialon dum la dua monato: ni ekzemplu pri numero 26: la materialo estis preta fine de aprilo. Ĝi estis sendata al la presisto en la unuaj tagoj de majo. Dum la kompostisto laboris, jen alvenis novaj sciigoj, kiuj « nepre » devos aperi: ekz. pri la kunveno en Massa-Carrara. Do ni kuras al la kompostisto, kaj aldonas la materialon. Tio kaŭzas prokraston. Fine alvenas la presprovoj. La esperanta parto estas plena je eraroj. Ni korektas: alvenas la korektoj, sed la presisto misis en la nove faritaj linioj novajn vortojn. Refarado. Fine, ĉio iras al la tipografisto, kiu pre- tigas la paĝo-provojn. Kaj tie renoviĝas la lukto: li gardas la laboron du-tri semajnojn. Alvenas la revuo: oni devas forsendi ĝin; tio estas farata mane: alia tempo perdiĝas. Kaj la malfruo daŭras. Tio pri la teknikaj kaŭzoj: sed estas ankaŭ moralaj. La revuo estas farata de personoj kiuj havas jam siajn proprajn laborojn, kaj okupiĝas pri ĝi dum la tempo-restaĵoj; cetere oni ne povus fari alie, ĉar la revuo jam tre kostas al nia Asocio.

    Ni rigardis pli ampleksajn revuojn, ekz. tiun de Touring Club. Ĝi aperas, kiel la nia, dumonate, kaj ĉiu numero aperas en la dekkvin tagoj sekvantaj la daton: tiel je duono de julio atingas la abonintojn la numero majo-junio. Ni celas alproksimiĝi al tia datumo, kaj jam nia 27.a numero gajnis sufiĉe bonan proksimumon, ĉar ĝi aperis en julio- fino. Ni esperas regajni la tutan malfruon en la jaro, profitante la somerajn libertempojn.

    Oni presas nun ĉ. 1700 ekzemplerojn de ĉiu numero; la pagantoj estas ĉ. 1120; la prezo estas je 200 liroj; do ni enspezas 224.000 lirojn. Sed ni elspezas pli ol 50.000 lirojn ponumere, t. e. pli ol 300.000 lirojn jare. Do, la revuo ne pagas sin per la abonoj.

    Ĝenerale la enhavo kontentigis la legantojn, kaj la kritikoj kiujn ni ricevis rilatas precipe la malfruon, pri kio estu paciencaj:   la   perdita  tempo,   kiel   vi 
eble memoros, sumis je ses monatoj last-jare, kaj nun reduktiĝis al unu monato.

    Sed ni ne povas pretersilenti kelkajn kritikojn kaj sugestojn kiuj atingis nin. Oni skribis do al ni, ke nia revuo ne plenumas la tri ĉefajn rolojn de organo: nek la kulturan, kiu ne estas ĝia tasko, ĉar por tio ekzistas internaciaj ĵurnaloj; nek la propagandan, ĉar — oni asertis — niaj legantoj jam estas konvinkitaj pri Esperanto; nek la informan, pro la dirita malfruo kronika. Oni proponis do:

    1) Ĉesigi la aperadon de la revuo kaj monate, aŭ pli bone « kiam bezonate », publikigi etan bultenon kiu ne tro laborigu la kompilanton, entenante nur sciigojn.

    La persono kiu proponis tion deklaris sin preta mem direkti tian bultenon.

    2) Venis ankaŭ proponoj daŭrigi la publikadon de la revuo tia kia ĝi estas, sed aperigi ĝin monate, kompreneble, altigante la abonprezon. Se la Kongreso decidus tiele, la subskribanto deklaras jam de nun, ke ne estos eble al ŝi daŭrigi la direktadon.

    Do, kiel direktorino de la revuo, la subskribanto de ĉi tiu raporto konigas al la kongreso la suprajn proponojn, aldonante:

    3) Altigi abonprezon al 300 liroj, por ke la gazeto pagu sin mem, se oni decidos konservi ĝin tia, kia ĝi estas.

    Se oni akceptos la proponon 1), la subskribanto ĝoje transdonos la ŝarĝon de direktado al alia persono. Fakte, la revuo postulas grandan penon kaj vane ĝis nun ni strebis al kontentigo de niaj anoj rilate reguleco. Povas esti, ke alia persono atingu pli bonajn rezultojn, per monata informilo.




La Direktorino 
Clelia Conterno Guglielminetti

Raporto de Inform-Oficejo
Kvankam la ĉi-suba referaĵo temas nur pri malpli ol 11 monatoj de aktiveco (nome de la Como-Kongreso, pasintan septembron, ĝis la redaktado, mezjulie) estas tuj videble ke nia agado en la informado multe pli ampleksas ol la antaŭaj jaroj. Per konstanta laboro ni atingis plurajn sukcesojn, starigante favorajn kondiĉojn por la venontjara propagando.

    KUNLABORANTARO. Nia reto de kunhelpantoj konsistis el la elito kaj aktivularo de la itala movado. Entute nia Oficejo havis kunlaborantojn en 33 urboj. Preskaŭ ĉiuj agis tre serioze kaj diligente, tiel ke la movado ŝuldas al tiuj laboremaj personoj multe el la venkoj. Vere citindaj estas la jenaj:

— S-ro Stocchiero el Vicenza redaktas konstantan rubrikon pri Esperanto ĉe la loka luksilustrita revuo  «Vita Vicen-tina ».

— Inĝ-ro Simondetti el Varese aperigis plurajn artikolojn sur la ĉiutaga ĵurnalo « La Prealpina ».

— Prof-ro Camuffo el Trieste gvidas kurson en la monata suditala gazeto « Il Pungolo Verde » en Campobasso.
— Adv. Boscarino el Ragusa aperigis multajn informojn ĉe la sicilia gazetaro kaj verkis specialan artikolon por « Il Filatelico ».

— Prof-ro Saggiori el Padova publikigis en la loka gazeto artikolon okaze de la Zamenhof-festo.

— Prof-ro Grosso el Carrara verkis longan informan artikolon ĉe la siaurba tagĵurnalo; plue, li kontaktis kun la grandkvanta periodaĵo « Topolino » por estonta Esperanto-kurso

— S-ro Capacchi el Parma akceptigis politikan rezolucion favora al Espe-ranto, flanke de socialisma kaj liberala federalista unuiĝo.

— Prof-ro Campetti el Lucca aperigis sian plurkolonan artikolon sur ĉiutaga gazeto.

— Prof. ro Bronchi el Alessandria same verkis informan artikolon por la ilustrita numero de « La Fiera di S. Giorgio ».

— S-ro Ramolfo el Torino kunredak- tas kurson en la rotokalka ĉiusemajna, 70.000-eldonkvanta revuo « Giovani ».

— Prof-ino Barana publikigis artikolon de ni liveritan okaze de la Zamenhofa datreveno.

    Kiel  lastan  ni   lasis   la  plej  gratul-

indan kunlaboranton: D-ron Francesco Borza-ni, direktoro de la gazetara kaj radia fako de la Milana grupo, dank’ al kiu ANSA interesiĝis pri nia movado kaj dissendis   al   la  gazetaro  kelkajn  gravajn komunikojn. Fine, ni ŝuldas al li la intervjuon de la Radio al Prof-ro Canuto, okaze de la Milana kunveno.

    KORESPONDA LABORO. Ĝis la mezo de julio, nia Oficejo sendis 259 leterojn kaj kelkajn centojn da cirkuleroj kaj ricevis 187 korespon-daĵojn kaj 454 presaĵojn (escepte la gazet-eltondaĵoj).

    NOTIZIARIO INTERNAZIONALE.

a) eldonkvanto kaj distribuo. Ĝis la Nacia Kongreso en Sassari aperis 11 numero de nia monata sespaga informilo. Ni eldonas 1065 kopiojn, de la publikigaĵo, tiel adresataj: 155 al ĉiutagaj gazetoj, 232 al periodaĵoj, 147 al parlamentanoj, 179 al abonantoj, 58 interŝanĝe al la esperantistaj organoj eksterlandaj, 494 persone al ĵurnalistoj. En la tuta jaro ni dissendis ĉ. 220 diversajn freŝdatajn informojn kaj disdonis   ĉ.  13.000   ekzemplerojn   de 
« Notiziario Internazionale ».

b) speciala numero. Kunlabore kun Itala Scienca Klubo Esperantista, la novem-bra numero estis dediĉita al la scienco. Ni estas pretaj aranĝi estontece aliajn similajn numerojn kun helpo de la tion dezirantaj fakaj asocioj.
c) utiligo de la novaĵoj. La rezultojn vidu sub la voĉo « Gazetara Servo ». Pro la simileco inter Esperanto kaj la itala lingvo, kaj dank’ al la resumoj en la lingvo internacia, la informoj de N. I. aperis ankaŭ en naŭ eksterlandaj esperantistaj organoj kaj riĉigis la programojn de la esperantistaj radio-dissendoj, precipe Radio Madrid. Kvar grupaj bultenoj en Italujo kutime uzis nian novaĵaron.
ĉ) artikoloj je dispono. Tiu nova servo, kiun «Notiziario Internazionale» disponigos al la gazetaro, celas praktike eluzi la lingvon internacian per liverado de kleraj artikoloj tradukitaj el Esperanto. Jam amasiĝis pli ol sesdek verkoj de plej konataj niaj intelektuloj kaj pli ol duono nun estas pretaj en itala lingvo. Kiam la afero estos en orde, la gazetoj ricevos sufìĉe imponan liston; post la publikigo ili devos citi «originale verkita en Esperanto» aŭ «traduko el Esperanto ».
d) abonantaro. Svisa Esperanto-Societo abonis 12 itallingvajn landajn ĵurnali-  stojn  al  N.I.  Milana  Esperanto-Grupo

abonis 50 urbajn profesiajn ĵurnali- stojn, Bolonja Esperanto-Grupo 8, Verona Esperanto-Grupo 10, la V. Internacia Fervojista Kongreso donacis 10.000 lirojn kiel danko por la kunlaboro de nia Oficejo. Fine, aboniĝis 22 esperantistoj.
e) financa aspekto. « Notiziario Interna-zionale » kostis entute 143.000 lirojn. Entute ni enkasigis 37.000 lirojn, plus 10.000 de la Verona Kongreso. La deficito estas liroj 106.000. Malgajno estis antaŭvidita kiel propaganda elspezo; tamen ni esperas ke venontjare ĝi reduktiĝos al pli modestaj proporcioj. Tio certe eblos se la esperantistoj, komprenante la valoron de nia organo, multenombre ĝin abonos.
GAZETARA SERVO.

a) disdonitaj artikoloj. Iniciate de In-forma Fako de U.E.A., ni sendis al ĉiuj niaj kunlaborantoj du artikolojn, unu de Prof-ro Lapenna kaj la alia de Prof-ro Collinson, kiuj aperis en kelkaj gazetoj.

b) informoj kaj artikoloj publikigitaj. De septembro 1953 (Coma Kongreso) ĝis la mezo de julio — entute 10 monatoj kaj duono — la itala gazetaro dediĉis al Esperanto 581 artikolojn kaj novaĵojn, kiujn gastigis 165 gazetoj.

Okdek publikigaĵoj akceptis entute 137 informojn de « Notiziario Internaziona-le ». La ciferoj rilatas nur la eltondaĵojn efektive ricevitaj el la gazeteltonda oficejo « Eco della Stampa » kaj de privataj esperantistoj. Ĉar ili ne estas kompletaj oni devas kalkuli pliiĝon de 15%.

c) resumoj en Esperanto. Nur tri ga-zetoj, tamen  tre  altnivelaj,  regule  ape-
rigas resumojn en Esperanto. Du el ili estas sciencaj: « L’Igiene Moderna » el Genova kaj « Il Giornale di Clinica Medica » el Parma; la tria estas mondfe- deralista « Federalismo nel Mondo » el La Spezia. Ankaŭ la organo « Alba Spirituale » el Mondovì publikigis du-foje resumon en nia lingvo.

ĉ) polemikoj. La malfavoraj artikoloj ne superas la numeron ok. Kontraŭ la plej gravaj el ili nia Oficejo verkis do- kumentitajn leterojn, al kiuj kelkfoje estis aldonataj eĉ fotografaĵoj. Tio okazis tri fojojn: la scienca revuo «Elettrificazione» el Milano presis nian tutpaĝan respondon: la politika «L’Unità» el Milano afable respondis al ni pere de Senatano Banfi kaj promesis aranĝi publikan debaton (kio vere efektiviĝis). Lastatempe, la inform-agentejo «Mediterranean Press Service», ĉiam el Milano, ricevis nian reĝustigon.
d) komunikoj al la gazetaro. Ni trans- donis al la nacia entrepreno ANSA du komunikojn; la unua temis pri la Verona-kongreso de la fervojistoj, la dua pri la partopreno de itala delegitaro al Universala Kongreso en Haarlem. Dudek tagojn antaŭ ĉi-lasta Kongreso, ĉiuj direktoroj de tagĵurnaloj ricevis atentigon pri ĝi kaj inviton sendi oficialan raportanton.
ESPERANTO EN PUBLIKAJ KON- KURSOJ KAJ RAPORTOJ.

    Napola Instituto pri Kulturo starigis pasintjare en sia arta konkursaro ankaŭ fakon por Esperanto. Torina sami- deano venkis la trian premion kaj bron- zan medajlon. Verko pri la interesiĝo de la gazetaro al demando pri lingvo internacia partoprenis la konkurson or- ganizitan de la Bolonja liberala revuo kultura «Il Mulino». Referaĵo pri Esperanto estis prezentita al la Tria In- ternacia Kongreso pri Tekniko de Ver- tikala Flugado en San Remo. Estas kon-

silinde ke la grupoj sugestu al la aran- ĝantoj de kulturaj konkursoj aldoni ankaŭ la voĉon « Eseoj », en kiu oni povos prezenti studaĵojn pri Esperanto.

DOKUMENTOJ.

    Kun la celo informi la italajn Komi- sionanojn ĉe UNESKO pri la taŭgeco de Esperanto, nia Inform-Oficejo kolektis abundan materialon, kiu aperis en multobligita vesto, 38-paĝa. Ĝi kostis proksimume 40.000 lirojn; ni devis donaci, por la supremenciitaj celoj, mul- tajn propagandajn kopiojn, tial mal- graŭ la granda intereso vekita inter la esperantistaro restis malgajno de 16.000 liroj. Tre rapide elĉerpiĝis la broŝuro kaj Itala Scienca Klubo Esperantista kune kun la Milana Esperanto-Grupo prenis sur sin la ŝarĝon reeldoni presite la dokumenton, reviziita kaj pligran- digita. La verko ricevis laŭdajn recen- zojn de « Heroldo » kaj « Esperanto Internacia ».

    Por apogi la Enketon ĉe la Kulturaj kaj Politikaj rondoj, disvolviĝantan en Italujo, ni pretigis trian dokumenton, nome « Bibliografìo de la Lingvo Inter- nacia » de D-ro Marini el Trieste, kiu afable akceptis nian peton. La kostojn pagis poduone Itala Esperanto-Federa-cio, kun la helpo de malavaraj sami- deanoj, kaj ISKE.

    Se la esperantistaro apogos la kura- ĝajn iniciatojn de nia Inform-Oficejo, aĉetante rapide la du dokumentojn, ni povos eldoni novajn gravajn studaĵojn.

AGADO ĈE UNESKO.

    La malproksimeco de la ĉefurbo mal- helpis al ni fortan influon al la itala delegitaro de UNESKO. Tamen, ni ko- misiis Pastron Carolfi sekvi la aferon kaj li, helpe de Prof-ro Canuto kaj Adv. Bagnulo, daŭre kontaktis la Mi- nisterion por Eksterlandaj Aferoj kaj la sidejon de UNESKO. Okazis ankaŭ specialaj    aŭdiencoj    kun    eminentu-

loj, kun la partopreno de nia Prezidanto. Persone al ĉiuj membroj de itala ko- misiono ĉe UNESKO ni liveris dokumenton 2a. Prof-ro Carolfi prelegis en Romo ĉe la Popola Universitato pri la diskutoj okazontaj en Montevideo. Samtempe, pere de « Notiziario Interna-zionale » ni klopodis aperigi kiel eble plej multe da sciigoj pri la UNESKO-afero en la tutlanda gazetaro. Ni ne povas antaŭvidi la sintenon de nia registaro en Montevideo, sed ni havigis al ni multajn simpatiojn.

RADIO

    Niaj informoj rilate la priesperantaj radiodissendoj estas tute ne kompletaj. La Radio interesiĝis, dum siaj ĉefaj programoj, pri la kunveno de la estra- ranoj en Milano, pri la fervojista kon-greso en Verono, pri la esperantlingva lerneja prezentado en Milano, pri la ten- daro ĉe Udine, kaj pri knabina diro de poeziaĵoj en Bologna.

TELEVIDO

    Mankas al ni definitivaj ciferoj. Ni scias nur pri du paroladoj pri nia lingvo, respektive en junio kaj julio, ambaŭ sufiĉe longaj kaj unu el ili kun provleciono. Ni konsilas la esperanti- stojn raporti al ni kiam okazos tiaj ra- diaj aŭ televidaj programoj.

STABO
Malgraŭ niaj penoj, ni ne sukcesis formi Komisionon por la direktado de la Inform-Oficejo. Tial, la estrado cen- triĝis en unu persono, kiun helpis, precipe en la administrado kaj liverado de « Notiziario », s-ino Castiglioni. Se estontece ni trovus taŭgan esperantiston, kiu loĝu en Torino, preta labori, la rezultoj rapide duobliĝus.

PROPAGANDO KAJ INTERNA OR- GANIZADO. En Esperantujo oni opi- nias ke la itala Inform-Oficejo estas unu el la plej trafe laborantaj en la tuta mondo. Vere, ni informis amasojn da personoj. Tio nepre postulas paralelan firmecon en la interna organizo. Nia propagando altiras al la Movado mul-tajn homojn: se ili ne trovos en la Grupoj plenan aplikon de la lingvo kiun ili ŝatas, se ili ne vidos en la Movado la ecojn kiujn ili serĉis, ili forlasos nian aferon. Nia laborado, tiuokaze, fariĝos vana. En la propaganda kampo ni estas unu paŝon antaŭe ol en la organiza; tamen, ideoj svarmas ankaŭ en ĉi lasta fako kaj dum la lasta jaro la vivo en niaj kluboj vigliĝis kaj serioziĝis. Pro tio ni esperas ke baldaŭ staros ekvilibro inter la du aspektoj.

La direktoro de Informa Oficejo 

   GIAN CARLO FIGHIERA

Raporto de Itala Esperantista-Junularo

    — Celo de la Itala Esperantista Ju- nularo estas propagandi Esperanton kiel eble plej efike en la junulaj rondoj (ler- nejaj, kulturaj kaj politikaj) per unuo- pa disvastigo pere de la diversaj sek- cioj,  kaj  agado  de  la lokaj delegitoj de 
I. E. J. La membroj de la organizo nun estas centsesdek kaj la nacia estraro konsistas el tri membroj: unu sekretario kaj du vic-sekretarioj, nome, respektive, sinjoroj Capacchi (Parma), Cosatti (Udine),  Codazza (Torino).
    — La  nacia  sekretariejo  havas  pro-
pran sidejon en Parma, Via Oberdan 2, ĉe universitata kulturasocio.

    — Antaŭ la 25a Itala Esp-Kongreso, la delegacioj de I. E. J. ekzistis nur en ok urboj, sed nuntempe la organiza aparato de la delegitoj tiel aspektas:

    Codazza (Torino), Caffarra (Parma), 
Cosatti (Udine), Landi (Milano), Broc-catelli (Bologna), Cristiani (Como), Ma- snata (Carrara), Cerri (Varese), Galbu- sera (Verona), Lanza (Firenze), Car-duccini (Forlì), Covassi (Gorizia), Ge-losi (Ravenna), Minnaja (Roma), Mo-riena (Pinerolo), Bronzetti (L’Aquila), Bruno (Fivizzano), Rossino (La Spezia).

    — Depost la 25a Kongreso, la I. E. J. ĝuas financan helpon de dudekmil liroj kaj ĝis nun pro poŝtaj komunikoj, kan- celario, cirkuleroj, prospektoj de la se- kretaria sidejo por loka propagando, abono al tri internaciaj esp-revuoj, k.t.p. la sekretariejo elspezis ĉirkaŭ ok mil lirojn.

    — Certe plej bone funkciis la Bolonja sekcio de I.E.J., kiu havis viglan socian vivon per organizado de dancaj vesperoj, de gravaj kulturaj prelegoj k.t.p. La sekretario mem de I.E.J. estis en vizito al Bolonjo dum  la renovigo de 
la sekcia estraro kaj ankaŭ prelegis pri Itala moderna literaturo okaze de kultu-ra vespero. Interesajn kulturajn renkon-tojn ankaŭ prizorgis la Torina junula sekcio, kiu, same kiel en Bolonjo, regule eldonas informan bultenon bone klarigante sian gravan agadon ene de la itala esperantista movado.

    Rimarkinda estis la aktiva disvastigo de Esperanto inter la federalistaj junulaj rondoj pere de la delegitoj Broccatelli kaj Cosatti kaj de la junula grupo en Parma kiu sukcesis akiri al si la koran simpation de la lokaj socialistaj, liberalaj kaj federalistaj junulaj orga- nizoj.
[image: image2.emf]
    — Ankoraŭ nun la plimulto de la aliaj delegacioj laboras por krei ĉirkaŭ si grupojn da simpatiantoj.

    Daŭra serĉado de kontaktoj oficialaj, ne plu lokaj sed naciaj, kun ĉiuspecaj junulaj asocioj, kaj kreado de viglaj grupoj en ĉiuj centroj en kiuj nun ekzi- stas delegito de I. E. J. estas la du ĉefaj
punktoj pri kiuj temos la junula kun- veno flanke de la 26a Kongreso de la italaj esperantistoj, kaj fariĝos same la stimulaj sed gravaj celoj de nia tuta venonta agado.



     La nacia sekretario

GUGLIELMO CAPACCHI

══════════════════════════════════════════════════

Raporto de Itala Esperanto-Instituto

    Dum la nuna jaro la Instituto celis precipe trafi la lernejan medion por prepari kapablan instruantaron. Propa-gando estis farata ĉe la profesoroj kaj instruistoj, sed precipe en la Normalaj lernejoj ĉe la estontaj instruistoj.

    Tre efika estis ankaŭ la starigo de kursoj por studentoj, ne nur pro la interesiĝo de la lernantoj mem, sed ankaŭ pro tio ke la profesoroj, konsta- tinte la rezultojn de tiu instruado, fari- ĝas inklinaj al Esperanto.

    Inteligenta uzado de la konata cir- kulero 24-2-52 n. 12411 estis ĉe multaj katedroj taŭga ŝlosilo por malfermo de la pordoj de tiuj medioj. Kompreneble oni ne devas pretendi pli ol tio kion la cirkulero konsentas.

    El la 79 kursoj pri kiuj oni sendis ĝis nun la raporton al la Centra Direkcio, 45 havis lokon en lernejoj, kaj 34 estas aranĝitaj por instruistoj kaj studentoj.

    Kontentigan sukceson atingis ĝenera-le ankaŭ la publikaj kursoj; la parto- prenantoj, diversaĝaj kaj diverskondi- ĉaj, akiris sufiĉe bonan konadon de la lingvo, kaj post nelonge estis kapablaj korespondi eksterlanden.

    Al la kursoj aliĝis entute, proksimu- me, 1600 personoj. La ciferoj, tamen, estas ne kompletaj, ĉar mankas infor- moj pri kelkaj katedroj. Tre dezirinde estas ke oni komprenu la nepran ne- cesecon sendi al la Direkcio de la Instituto detalajn kaj fidindajn sciigojn pri ĉiuj kursoj.

    Ordinare la kursoj ampleksis 20-30 lecionojn, kaj atingis kontentigan nive- lon koncerne la kvaliton: nature lokaj cirkonstancoj malebligis ke ĉie la kur-soj havu la saman regulan disvolviĝon. En Alessandria, Alghero, Bologna, Brescia, Catania, Como, Firenze, Man-tova, Mirandola, Roma, Sassari, Torino, Trieste, Vicenza, la kursanoj sukcese trapasis ekzamenojn, kaj gajnis unua- gradan aŭ duagradan ateston. En Milano okazis superaj ekzamenoj por akiro de instruista diplomo, kiun gajnis 10 kandidatoj. Dum la nacia kongreso en Como, instruistan diplomon akiris 12 gesamlingvanoj. Superaj ekzamenoj estas organizotaj de la Instituto okaze de la venonta kongreso en Sassari.

    Multaj el la diplomitoj enviciĝas en la Instituto, kiu bezonas kapablajn, kompetentajn kaj laboremajn instruan- tojn en ĉiuj urboj, precipe en tiuj kiuj ne troviĝas ĝis nun reprezentataj ĉe la Instituto mem.

    La Centra Direkcio korespondadis kun pluraj centoj da personoj petantaj informojn, konsilojn, sugestojn pri ler- nado de la lingvo: kelkaj el tiuj per-sonoj estas aŭtodidaktoj loĝantaj en malgrandaj urboj aŭ vilaĝoj, kiuj lernas la lingvon, kaj — kio estas tre grava — teksas per ĝi interrilatojn internaciajn.

    Por certigi la efektivan ekziston kaj daŭran laboradon de la Instituto oni esperis ke ĝi devu havi solidan budĝe- ton per la subtena kotizo de la « Patro- nado »; malfeliĉe tiu espero ne reali- ĝis, ĉar ĝis nun nur du bonvolaj sam- lingvanoj akceptis la utilan ŝarĝon kaj honoron esti Patrono de la Instituto.

    Tre varman dankon plenkore oni devas al tiuj — Membroj kaj « Docen- toj » — kiuj fervore laboris, kaj mala-vare donacis sian tempon, por sukce- sigi la funkciadon de la Instituto.

La direktoro de la Instituto 


CORRADO GRAZZINI

          |                   B I L A N C O     D E     F. E. I.________________|                                

AKTIVO

Kaso (K.K. poŝta Banko kaj mono)




L.
400.058

Libroj kaj insignoj






»
119.823

Mebloj kaj maŝinoj






»
  28.000

Biblioteko







»
           1

Diversaj korespondantoj
E. G. Bologna

L.   4.000



    (ŝuldantoj)


E. G. Lucca

»   11.440







N. La Colla
   
» 107.000







Diversaj

»     1.500
»
123.940









L.
671.822








Deficito
»
  98.050

PASIVO 






L.
769.872

Diversaj korespondantoj
Paolet


L.  44.550



    (kreditoroj)


I.S.K.E.

»    23.500







Marini & Boscarino
»    20.000







Karavana konto
»  452.780






UEA, Heroldo








kaj diversaj

»  229.042
L.
769.872
EKONOMIA KONTO


ENSPEZOJ





En kaso je la 1a de julio ’53





L.
493.328

Kotizoj







»
273.530

Gazeto








»
188.895

U.E.A. - Konto






»
412.287

Heroldo - Konto






»
157.730

La Praktiko - Konto






»
  30.100

Libroj kaj insignoj






»
219.000

Notiziario Internazionale





»
  37.350

Diversaj enspezoj (mondonacoj. interesoj, enspezitaj, kreditoj)
»
178.175









L.     1.990.395








Deficito
»
  98.050









L.     2.088.445


ELSPEZOJ

Gazeto








L.
341.963

Notiziario Internazionale





»
143.987

U.E.A. - Konto






»
356.420

Heroldo - Konto






»
130.980

La Praktiko - Konto






»
  28.584

Poŝtaj elspezoj






»
  87.630

Sidejo (luo, salajro, skribmaŝinoj)




»
216.242

Oficejaj elspezoj






»
159.558

Libroj kaj insignoj






»
201.050

Ŝuldoj pagitaj por la jaro 1952-1953




»
422.031









L.     2.088.445

Situazione di Cassa al 1° Luglio 1954:



L.
400.058








La Administranto  






             P.   CASTIGLIONI

Raporto  de  Itala  Scienca  Klubo  Esperantista

CELOJ (laŭ kluba statuto)

1) Kunigi ĉiujn, kiuj interesiĝas pri la praktika aplikado de esperanto en medioj   

    sciencaj, industriaj kaj komercaj.

2) Reprezenti italan sciencan movadon esperantistan ĉe la naciaj Aŭtoritatoj.

3) Eldoni terminarojn, fak-vortarojn, k. t. p. pri internacia lingvo.

4) Kunlabori kun Internacia Scienca Asocio Esperantista (I.S.A.E.) kaj aliaj similaj  

    eksterlandaj asocioj.

E S T R A R O

12) Sep-membra komitato estras I.S.K.E.n., kaj ĉijare ĝi dividiĝas en:

      a) Prezidanto: Prof.ro Canuto Giorgio

      b) Sekretario: Dipl. Tek.isto Marelli Pierluigi

      c) Kasisto: Kont.isto Bertoletti Natale

      d) Konsilantoj: S.ro Bertoletti F. - D.ro Borzani - Prof.ro Campetti - D.ro Marini. 
M E M B R A R O

    Ĝi konsistas el membroj honoraj, subtenantaj, ordinaraj kaj aliĝantaj (personoj kaj asocioj ne-esperantistaj).

Ek de la starigo de ISKE la membraro kreskis, tiel:

     jaro 1952 = 11 membroj
       »
1953 = 26
»

       »
1954 = 29
»
(ĝis la 10an de Julio)

Rimarkinde estas ke 15 membroj 1953 ne pagis, ĝisnune, ĉijaran kotizon.

Laŭ la urboj, la membraro, ĉijare, dividiĝas laŭ sube:

10 en Milano, 5 en Trieste, 2 en Torino, 1 en Alessandria, Belluno, Bologna, Bolzano, Carrara, Lecce, Mantova, Padova, Parma, Ragusa, Varese, Vicenza. 
K O T I Z O J

Ordinaraj membroj: po 500 liroj jare.

Subtenantaj membroj: po 1500 liroj jare.

La Kotizojn oni devas sendi, persone, al nia Sekretario:

P. Marelli - Piazza Napoli, 40 - Milano.

OFICIALA ORGANO

En la pasintaj jaroj, ĝi estis « Informilo ISKE », multobligita; nuntempe ĝi aperas en 2 paĝoj en « l’Esperanto », oficiala organo de Itala Esperanto - Federacio.

P R O P A G A N D O 
Ni sendas cirkulerojn
kaj informilojn al preskaŭ 150 esperantistoj, krom propagandajn leterojn kaj propagandilojn al sciencaj revuoj kaj asocioj.

Ĉijare por UEA-Enketo ni disdonis preŝkaŭ 100 kopiojn de Documento n. 2, kune kun priesperantaj eltiraĵojn de revuaj artikoloj; al Universitatoj, sciencaj organizoj k. t. p.

Ni abonis al Scienca Revuo la Sciencan Bibliotekon de « Museo Nazionale della Scienza e della Tecnica » kaj donacis esperantajn librojn al diversaj Milanaj Bibliotekoj.

Bedaŭrinde, nian propagandon malhelpas malsufiĉo de mon-rimedoj, pro la malgranda membraro.

E L D O N A Ĵ O J

Ni posedas eltiraĵojn de propagandaj artikoloj, kiujn ni povas doni je preskostoj, ili estas:

« I dizionari tecnici » kaj « Le traduzioni tecniche ».

Ni zorgis ankaŭ la eldonadon de Doc. n. 2 kaj n. 3.

FINANCAJ INFORMOJ

Budĝeto pri jaro 1952-53-54 ni sendos al ĉiuj membroj je la fino de tiu-ĉi jaro.

IIIa  ISKE-KUNSIDO

Laŭeble, dum la ĉijara nacia kongreso en Sassari, okazos kunsido de ISKE-membraro, dum kiu oni elektos novan konsilantaron.

Pluajn informojn orni donos dum la ĉefaj kunsidoj de I.E.F.

LASTAJ INFORMOJ

Ni sciigas ke estas kvazaŭ preta la Ia Parto de « Faka Terminaro itala-esperanta » kompilita de nia Sekretario.








La Sekretario de Iske 







         PIER LUIGI MARELLI
══════════════════════════════════════════════════
Raporto de Internacia Ligo
de Esperantistaj Instruistoj

    La I.L.E.I. aperis ĉe la Pariza U. K. kiel grupo de tutmondaj instruistoj de- zirantaj kune studadi lernejajn proble- mojn ĝenerale, esperantan instruon aparte. UNESKO tuj interesiĝis al tiu Ligo kaj proponis temon por la unua kunveno: « Kiel lernejo povas helpi la solvon de internaciaj problemoj ».

    En I.L.E.I. enfluis naciaj Esperantaj Instruistaj Societoj jam ekzistantaj en Anglujo, Francujo ktp. tial ke ĝi rapide akiris anaron kaj gravecon, estis akceptata de UEA kiel « faka asocio » kaj de UNESKO kiel « Kunlaboranta Asocio ».

    Al la unua kunveno en Parizo la I.E.F. sendis samideaninon, kiu fariĝis ”reprezentantino” de Italujo; ŝi poste tenis kontaktojn kun la estraro de I.L.E.I., aktive partoprenis al la fakkun- venoj en la ĉiujaraj U. K. kaj klopodis starigi vivantan ”italan sekcion”.

   Sed en Italujo ankoraŭ ne estis ekzi- stintaj tiaj esperantaj instruistaj asocioj; sekve, malgraŭ iuj alvokoj en la « E-speranto » de la F.E.I., kvankam la kotizo estis ridinde malalta, tute ne sufiĉa al la elspezoj de la sekcio, tamen tre malmultenombre italaj instruistoj aliĝis al la Ligo.

    Ĉe la lasta itala kongreso en Como oni decidis plialtigon de la kotizo, kaj eldonaĵon de taŭgaj membrofolietoj (decidoj publikitaj sur « L’Esperanto »). La membraro de tiam iomete kreskis tiel ke, je la fino de Junio 1954, ĝia stato estis:

Bologna  10,  Brescia  1,  Firenze  11,  

    Mantova  9,  Milano  20,  Roma  3,   

    Trieste 2; entute 56 membroj.

    La kotizo decidita estis: 50 it. Lirojn ĉiujare, plus 50 it. Lirojn por la mem- brofolieto.

    Ne ĉiuj membroj pagis la kompletan kotizon; sekve la financa stato je la sama dato estis:

Enspezoj: (kotizoj) 4350 it. Lirojn Elspezoj: por 1.000 membrofo-

    lietoj

               L.  1.000

ŝtampilo 


    »     200

elsendo de kandeleto al Ipswich, 
    de infanaj  desegnaĵoj  al  Ja-

    panujo,  disdono  de  ĉ.  200 

    membrofolietoj,  leteroj  al la 
    estraro de I.L.E.I. en Anglujo 
    kaj al italaj membroj
    »     650





    L. 1.850

Restaĵo aktiva: 2.500 it. L.

    Rilate al la itala agado, ĝi kaj la membraro estas interdependaj aferoj: la reprezentantino de Italujo, nura estrino de la « Itala Sekcio » laŭ la internacia regularo de I.L.E.I., klopodis propa-gandi pri ĝi en esperantaj aŭ instruistaj gazetoj kaj sukcesis publikigi artikolon en « L’Eco della Scuola Nuova » organo de la Federazione Italiana Insegnanti Scuola Media; ŝi kontakti- ĝis kun la ILEI-a internacia estraro kaj ĉiam respondis al ĉiu lerneja eksterlan- da alvoko. Nun ŝi opinias esti plenu- minta ŝian pioniran taskon kaj nepre eksiĝas; alia instruisto bonvolu sin pre- zenti por daŭrigi kaj plibonigi ŝian agadon.



      La Reprezentantino 


      ESTER BARANA 
Noto: Mi petas, ke mia eksiĝo estu akceptata, ne nur pro demokrata regu- lo, sed ankaŭ pro personaj kaŭzoj.
Raporto de Itala Asocio Isperantistaj Fervojistoj

    Post la fermo de la 3a Nacia Kongre-so de Como, okazinta flanke de la 25a Nacia Kongreso de F.E.I., komencis la 4a vivjaro de la Itala Fervojista Esperan-to-Asocio. Ĝi havis, ĉi-jare, malfa-cilan taskon plenumota: organizo de la 6a Internacia Kongreso de la Esperanti-staj Fervojistoj, fare de la veronaj kole-goj.

    Dum pasintjare la disvastigado de I.F.E.A. iomete stagnis, ni certas ke pro la pasinta Internacia Kongreso ĝi rea- kiros en la proksima jaro la perditan tempon, duobligante la nombron de siaj anoj; kaj feliĉa simptomo de tio estas la novaĵoi alvenantaj el multaj centroj, kiel Milano, Torino, Mantova, Verona, k.t.p.

    La plej bonaj venkoj de nia agado estas: la monata publikigo de nia « In-forma Bulteno » aperinta, post la Kon-greso de Como, en plibonigata eldono, pro la zorgoj de ĝia redaktoro Geom. Gimelli el Bologna; sufiĉe granda pliiĝo de la nombro de niaj anoj, pliiĝo kiun ni devas antaŭenpuŝi; tio estas unu el la ĉefaj taskoj de la nova estrar-komitato, kiu estos elektita de la 4a Nacia Kon-greso.

    Nia forto estas en la nombro, kaj nur se ni estos multnombraj ni povos atingi unu el niaj plej gravaj celoj: oficiala rekono de nia asocio, kiel sekcio de «Dopolavoro Ferroviario» Kultura Fa- ko, fare de nia Fervoja Administracio.

    Ni devas ege laŭdi tiujn kiuj aranĝis esperanto-kursojn inter la fervojistoj en la diversaj centroj de la duoninsulo. Venontjare ni devos pliigi la nombron de la kursoj, klopodante ke la lernan- toj, post la fino de la kurso, aliĝu al nia asocio; nur tiamaniere ili restos ĉiam esperantistoj.

    La 6a Internacia Kongreso de Fer- vojistaj Esperantistoj, okazinta en Ve-rona de la 3a ĝis la 8a de majo, atingis entuziasman sukceson, jen inter la par- toprenintoj, jen inter la veronanoj; in-formoj pri la kongreso estis ankaŭ plur- foje elsenditaj per radio. Antaŭ la kon-greso, granda estis la skeptikeco en la diversaj medioj de la urba vivo; post la kongreso, tiu skeptikeco trasformiĝis en malkaŝan laŭdon fare de ĉiuj, kiam oni havis praktikan pruvon de la seriozeco de nia movado kaj de la kongresaj aranĝoj.

    La kongreso havis grandan sukceson laŭ nombro de partoprenantoj, pli ol en la antaŭaj kongresoj; rigardu ni iomete la ciferojn:

AŬSTRIO 332 - BELGUJO 3 - DANU- JO 29 - FINNLANDO 13 - FRANCU- JO 99 - GERMANUJO 216 – ANGLU-JO 9 - ITALUJO 38 - JUGOSLAVUJO 4 - NORVEGUJO 4 - NEDERLANDO 70 - SVEDUJO 16 - SVISUJO 7 – SAAR-LANDO 1; sume 541 ĉeestintoj. Plie, kelkaj aliĝis kiel simpatiantoj, ne povante ĉeesti la kongreson:

DANUJO 2 - FINNLANDO 3 - GER- MANUJO 2 - ITALUJO 12 - NEDER-LANDO 1 - SVEDUJO 3 - SVISUJO 1 - AŬSTRALIO 1 - sume 25 simpati-antoj. Do, ĉion sumante, 566 estis la aliĝintoj al la kongreso.

    Bonega estis la organizo en ĉiu fako; tion pruvas al ni oficialaj kaj personaj leteroj ricevitaj de multaj landoj post la kongreso, kaj ankaŭ la raportoj pu- blikigitaj en kelkaj bultenoj. La kon-greso difektis nur en tio: manko de Gazetara Servo por sekvi la kongre- sajn laborojn kaj plenumi la postulojn de la urba gazetaro kaj de Ansa.

    Krom la jam citita rekono fare da la urbaj instancoj kaj de la urbanoj mem pri la seriozeco kaj utileco de nia ling-vo, ni sukcesis havi, la unuan fojon, la partoprenon de nia Fervoja Administra-cio en la persono de Inĝ. Angelini, Estro de Verona Departemento, akcepton de Honora Prezido de la Kongreso fare de On. B. Mattarella, Ministro de Trans-portoj, kaj la partoprenon de re-prezentanto de Verona Urbestro al la Solena Malfermo, de la Provinca Admi-nistracio, de la Provincestro, de Pro-vinca Turisma Oficejo, kiu tre komple- zeme donacis 1000 faldfoliojn de la urbo presitajn en esperanto.

    Nur pri tio ni plendas ĉijare: ne po- vi, kiel en la pasintaj jaroj, aranĝi nian kongreson flanke de tiu Nacia de F.E.I., sed pluraj kaŭzoj malpermesas al ni ĉeesti en Sassari, kiel ni ĉeestis en Pisa, Bologna, Como. Eble tio estas ne tute malbonaĵo, ĉar nia kongreso estos plua nacia manifestacio, al kiu estos invitataj ĉiuj grupoj ne malproksimaj al La Spezia kaj reprezentantoj de landaj naciaj federacioj aliĝintaj al nia Internacia Asocio, kaj ni esperas ke nia Fervoja Administracio akceptos la invi-ton sendi sian reprezentanton.

    Fervojaj centroj kie troviĝas anoj de I.F.E.A. estas: TRIESTE - TARVISIO -  UDINE - TREVISO - VICENZA - VERONA - MANTOVA - BOLOGNA – FORLI’ - MILANO - TORINO – VO-GHERA - GENOVA - LA SPEZIA - PISA - ROMA - NAPOLI.

    Ni ne povas diri ke ili estas multaj; tamen ni povos pliigi la nombron se ni streĉos niajn fortojn; kaj tio estas nia devo.



               C. CERONI
══════════════════════════════════════════════════
Raporto de Itala Asocio Blindaj Esperantistoj

    La celo de I.A.B.E. estas triobla: ĝi celas, unue divastigi Esperanton inter ĉiuj italaj geblinduloj; due ĝi celas kon-taktigi per Esperanto la italajn blindajn esperantistojn kun la italaj vidantaj esperantistoj; kaj trie, ĝi celas inter-kontaktigi la italajn kaj la fremdajn blindajn esperantistojn.

    Prezidanto de I.A.B.E. estas prof-ro Guglielmo Vassio, Corso Giulio Cesare 118, Torino. Krome, I.A.B.E. publikigas brajle la dumonatan bultenon « Itala Ligilo », kies redaktorino estas prof-ino Maria Pitacco, via Antonio Cocchi 2, Firenze. Fine, delegita konsilanto de I.A.B.E. en la konsilantaro de F.E.I. estas p-ro d-ro Vincenzo Musella, via Giuseppe Sacconi 4, Roma. El la ceteraj estraranoj de I.A.B.E. ni citu: emerita profesoro inĝ. Raffaele Tancredi via Atto Vannucci 1-6, Genova, pioniro de la enkondukado de Esperanto inter la italaj blinduloj; librotenisto Umberto Trani, viale Beatrice d’Este 15, Milano; kaj sinjoro Antonio Roselli, Cagli (Pesaro); kaj ni notu ke prof-ro Guglielmo Vassio estas ne nur prezidanto de la itala asocio I.A.B.E., sed ankaŭ prezidanto de la internacia asocio L.I.B.E. (Ligo Internacia Blindaj Esperantistoj).

    La membronombro de I.A.B.E. estas: deko da subtenantaj membroj, kvar- deko da ordinaraj membroj kaj dekduo da kontribuantaj membroj; sume pli ol 60 membroj.

    Kaj nun, jen  kion  I.A.B.E.  plenumis 

dum la lasta jaro:

1 - estis  elektata  propaganda  komitato,

     kiu  etendis  sian  agadkampon  ĉe la      

     sekcioj  de  Blindulunuiĝo   (Unione 

     Italiana  Ciechi)  kaj  ĉe  la  porblin-  

     dulaj  institutoj, kaj  kiu  aktive  par-  

     toprenis en  la  kampanjo  organizita   

     de U.E.A.  por  koni  la penson de la  

     estraranoj de la porblindulaj kulturaj 
     organizoj pri Esperanto.

2 - Estis koleklata paper-maĉaĵo, kaj el

     tia  kolekto  I.A.B.E.  gajnis  24.000  

     lirojn. Prizorgis la  vendadon  de  la   

     kolektita  paper-maĉaĵo  fraŭlino 
     Adalgisa Bernoni, via dei Ferri,  

     Tivoli - Roma.

3 - Okazis du elementaj Esperanto-kur-
     soj:
unu ĉe la blindulinstituto en Mi-
     lano,  la alia ĉe la blindulin-instituto  

     en  Genova. Por  helpi la vizitantojn 
     de  la  kursoj  kaj samtempe laŭ peto 
     de pluraj blinduloj, post nelonge ape-

     ros nova brajla eldono de « Esperan-

     ta Radikaro ».

4 -Fine, p-ro d-ro Vincenzo Musella pu-  

     blikigis  plurajn  artikolojn  pri Espe-

     ranto en  « Corriere dei Ciechi » (ofi-
     ciala organo de Unione Italiana Cie- 

     chi), kaj  krome li, kiel eble plej ofte, 
     informas  pri la agado de I.A.B.E. en 
     siaj   ĉiuvendredaj   Esperant-lingvaj  

     dissendoj el Radio-Roma.


          VINCENZO MUSELLA
Raporto de Komisiono Strasburgo

    — Celo de la Komisiono « Strasburgo » estas influi ĉe la italaj delegitoj al la Eŭropa Konsilantaro en Strasburgo, antaŭ ĉio por ke oni ne aprobu tie la faman rekomendaĵon pri angla-franca dulingvismo, kaj por organizi poste kontraŭatakon por prezenti nian taŭgan solvon de la lingva problemo en Eŭropo.

    — Estras la tutan kampanjon d.ro Herrmann, kunlaboranto de Centro de Esploroj kaj Dokumentado, laŭ kies lastaj informoj, de la iama rekomendaĵo pri dulingvismo restis nur postulo ke oni lernu plian fremdan lingvon, tiel ke oni ne aprobis denove anglan-francan monopolon. D.ro Wilhelm Herrmann nun klopodas por ke CED akiru legalan staton ĉe la Eŭropa Konsilantaro por havigi al siaj reprezentantoj la rajton esti aŭskultataj kaj konsultataj en Strasburgo.

    — La agado de la itala komisiono sin turnis ĉefe al la Eŭropaj Federalistaj organizoj; rezoluciojn favorajn al Esperanto oni aprobis, pere de la membroj de la komisiono, en multaj federalistaj sekcioj, kiel en Parma, Varese k. t. p.

    Dank’ al la agado de Inĝ.ro Simondetti (Varese), la Va Regiona Federalista Kongreso en Lombardia aprobis gravan rezolucion favore al Esperanto. Tre ulila estis ankaŭ la agado de D.ro Fabris (Cittadella, Padova) kiu, ekzemple, prelegis pri Esperanto ĉe la Federalista Kunveno en Tivoli, kaj de Adv.to Boscarino (Ragusa) kiu lerte laboris en la Siciliaj politikaj rondoj.

    — Kiam, antaŭ nelonge, oni povis scii la nomojn de la italaj delegitoj ĉe la Eŭropa Konsilantaro, oni ekkomencis sendi al ili kopiojn de la supre menciitaj rezolucioj kaj de la dokumento eldonita de F.E.I. pri la nuna stato de la esperantismo itala kaj tutmonda.

    — La centro de la Komisiono ne havas financan autonomion, kaj pro la necesaj elspezoj utilis provizore la kaso de Itala Esperantista Junularo.








 La Komisionestro 







   GUGLIELMO CAPACCHI
══════════════════════════════════════════════════
Raporto de Komisiono por la enketo

ĉe kulturaj politikaj rondoj

    Unuaj kontaktoj. Itala Esperanto-Fe-deracio tuj kiam oni sciis pri la tutmon-da enketo organizita de U.E.A. (cirk. Lapenna 6/3) ĉe la kulturaj kaj politikaj rondoj, kies rezultoj estos submetataj al UNESKO en Montevideo, komprenis la gravecon de la iniciato.
    Per siaj unuaj cirkuleroj al la grupoj kaj fakaj sekcioj (2/4, 8/5), IEF petis de la esperantistaj organizaĵoj liston de la intervjuota eminentularo, por havi bil-don pri la disvolviĝo de la kampanjo. Samtempe, nia Federacio konsilis al la loka movado elekti specialajn komi-sionojn. Per nia tria cirkulero (18/5), ni informis ke la Konsilantaro de la Federacio starigis kvinmembran komi- sionon por plenumi la taskon kaj kun- ordigi la laboron.

    Agado de la Komisiono. Dum la tuta periodo, la komisionanoj kunvenis pe- riode unu fojon ĉiusemajne, sed kon- taktoj personaj okazis preskaŭ ĉiun ta- gon. La ŝarĝoj estis tiel dividitaj: Adv. A. Vaona: prezidanto; Adv. A. Bar- biellini, vic-prezidanto; librotenisto Ca- stiglioni, sekretario; S-ro Fighiera, poli-tikaj aferoj; Prof-ino Fassione: kulturaj aferoj.

    Tre urĝe estis presitaj 2.700 respon- diloj, en du tipoj: unu signita per litero C por la kulturaj instancoj, la alia, karakterizita per P, por la politikaj. Ĉiu aliĝilo prezentis kvin demandojn sin-sekve en la maldekstra flanko, dum en la dekstra estis spaco por la respondoj. Al ĉiu demandaro estis aldonita presita letero de la Federacio (aliaj 2700), subskribita de Prof-ro Canuto. La tuta materialo estis disdonita en pli ol cent lokoj.
    Samtempe, la  Komisiono  elektis  di-

versajn subkomisionojn:

a) politike. Por ĉiu politika partio la Ko-

    misiono donis la taskon al kompeten- 
    ta kaj influhava esperantisto organizi 
    la aferon;

b) kulture. La instruista, scienca, fervoj- 
    ista, katolika,  blindula, kaj laborista  

    fakaj sekcioj akceptis aranĝi la kam-

    panjon en sia respektiva fako.

   Instruoj estis disdonataj al la kun- laborantaro per cirkulero de la 19a de junio, kune kun la unuaj rezultoj.

   La Prezidanto de la Komisiono per-sone vizitis Katanion, estrante, la tiean ĝeneralan kunsidon de la grupo, kaj klarigante la celojn de la iniciato.

    Ankoraŭ okaze de esperantista kun-veno en Padova, Adv. Vaona parolis al la kunvenintaro pri la graveco de la kampanjo.

   Dum sia plurmonata agado, la Ko-misiono sendadis personajn leterojn al multenonbraj eminentuloj: la tuta ko- respondado de tiu periodo rilatas cen- tojn da kopioj.

    La Enketo kaj la publika opinio en Italujo.

   La Komisiono rimarkas: 
    1e) La kampanjo sukcesis movi la mortintajn akvojn de indiferenteco kiuj ĉirkaŭis la Movadon, eĉ pli ol Uni-versala Kongreso. Ĉi lasta, fakte, ekster la gastanta lando ĝuas modestan eĥon dum la Enketo starigis dialogon inter la esperantistaro kaj la cetera mondo; la agado devigis la esperantistojn foriri de la mallarĝeco de la rondoj por kuraĝe alfronti la problemon;

    2e) Surprize kaj bedaŭre malgraŭ la propagando, la kursoj, la kreskanta interesiĝo de la gazetaro, larĝaj popol- tavoloj, eĉ en la grandaj urboj, ignoras la nomon mem de Esperanto. Kaj tio okazas ankaŭ ĉe sufiĉe kleraj personoj, instruistoj, k. s.

    3e) Kiuj ajn estos la decidoj de UNESKO, la Movado ne devas perdi la kontakton kun tiu favora bazo socia kiu kreiĝis dum la Enketo sed per taŭgaj iniciatoj praktike ĝin utiligi kaj pligrandigi.

    Statistiko.

    Entute, la Komisiono aprobis 259 respondojn kaj malakceptis 66 aliĝojn pro nesufiĉa klereco. Laŭ la instrukcioj, oni preferis Instancojn kaj Asociojn al unuopaj personoj.

    La respondoj dividiĝas laŭ la urboj kiel en la suba skemo :

    Milano 54, Belluno 36, Verona 16, Pistoia 13, Ragusa 10, Torino 10, Firen-ze 9, La Spezia 9, Carrara 9, Catania 9, Genova 8, Varese 8, Massa 7, Forlì 6, Brescia 5, Udine 5, Alessandria 5, Montecatini 5, Mantova 4, Roma 3, Campobasso 2, Savigliano 2, Lecce 2, Pescara 2, Bologna 7, Bergamo 2, Na-poli 2, Lucca 1, Como 1, Reggio Emilia 1, Livorno 1, Messina 1, Trento 1, Parma 1, Pisa 1, Vicenza 1, Lussem-burgo 1.

DUA PARTO: POLITIKA ASPEKTO

   La demandoj estis la jenaj :

    1e) Kiu estas ĝenerale la starpunkto de la pridemandato pri la lingva pro- blemo en la politikaj rilatoj inter la popoloj?

    2e) Ĉu li opinias ke oficiala uzo de iu ajn nacia lingvo en la internaciaj rilatoj signifas avantaĝon por la ŝtatoj kies lingvoj estas enkondukataj kaj mal- avantaĝon por la aliaj?

    3e) Ĉu la intervjuato opinias ke la teknikaj malfacilaĵoj kaj la sekva mo-rala kaj politika malegaleco, kiel ĉe la punkto 2, povas esti forigataj per la solvo prezentita de la internacia lingvo Esperanto?    
    4e) Ĉu la pridemandato apogus la enkondukon de Esperanto en la italaj lernejoj, se aliaj nacioj farus same?

    5e) Ĉu li opinias ke UNESKO estas internacia organizaĵo kompetenta inte- resiĝi pri la lingva problemo, atente ekzameni ĝiajn diversajn aspektojn kaj rekomendi la solvon al la ŝtatoj?

   Alvenis 89 gravaj respondoj, el kiuj 82 favoraj, 4 dubaj, 3 malfavoraj. La duboj rilatas la taŭgecon de UNESKO, kiu, laŭ kelkaj, ne reprezentas ĉiujn ŝtatojn, kaj kies celo, ekzemple laŭ la anarkistoj, estas trompo, ĉar kreita de la registaroj. Alia rimarko atentas ke la programoj de la italaj lernejoj ne povus akcepti plian fakon, pro nuna troa ŝarĝo. La malfavoraj respondoj koncernas ĝenerale la artefaritecon de Esperanto.

   Certaj substrekis tion, ke ili apogus la enkondukon de nia lingvo en la ler-nejoj, nur kondiĉe ke la aliaj nacioj agus egale. Aliaj, male, deklaras ke ili helpus Esperanton eĉ sen tiu kondiĉo.

   La respondoj estis subskribitaj de re- prezentantoj de preskaŭ ĉiuj italaj par- tioj kaj politikaj movadoj, de la ekstre- ma maldekstro ĝis la dekstro, escepte la naciistoj kaj la monarkiistoj. Jen la statistiko:

   Politikaj eminentuloj. La vic-ministro pri Defendo, Adv. Bertinelli; unu el la reprezentantoj de la itala registaro ĉe la Karbo-ŝtala unuiĝo en Lusemburgo, Inĝ. Enzo Giacchero.

   Parlamentanoj. 14, tiel dividitaj :

    a) 5 senatanoj, el la jenaj partioj: 2 - de la Katolika Partio, 1 de la Social- demokrata Partio, 2 de la Socialista Partio;
b) 9 deputitoj, el kiuj: 4 de la Katolika Partio, 2 de la Komunista, 1 Socialista, 1 Liberala.

   Eks-deputitoj. 3, el kiuj: 2 Katolikaj, 1 Socialista.

   Politikaj partioj. 28 lokaj sekcioj de la grandaj partioj, laŭ sube: 1 Komunista Partio (Belluno), 5 Socialista Partio (Ragusa, Belluno, La Spezia, Genova, Genova-S. Fruttuoso), 4 Socialdemo- krata Partio (Mazzini-isma) (Carrara, Forlì, Brescia, Milano, Varese, Pistoia), 6 Katolika Partio (Forlì, Milano, Ra-gusa, Brescia, La Spezia, Pistoia), 6 Li-berala Partio (Belluno, Ragusa, Varese, Carrara, Forlì, Pistoia).

   Eŭropa Federalisma Movado. 10 sek-cioj (Udine, Belluno, Brescia, Pistoia, Ragusa, Varese, La Spezia, Milano, Ca-tania, Carrara).

   Aliaj politikaj instancoj. Entute 13, inter kiuj ni devas mencii la Laborĉam- bron de Genova, la Katolikajn Partiza- nojn, la Komunistajn Partizanojn, kaj du mondcivitanajn regionajn estrojn.
   Urbestroj kaj skabenoj. 5 urbestroj (Alessandria, S. Pietro in Cadore, Farra d’Alpago, Savigliano, Belluno, Serso Pergine) kaj 6 skabenoj.

   Politikaj gazetoj. La ĉiutaga gazeto de la Katolika Partio (eldonoj de Milano kaj Torino), la semajna mondfederali- sta « Federalismo nel Mondo » (La Spe-zia), la semajna Mazzini-ana « Il Pen-siero Romagnolo », la Partizana « Il Ri-chiamo Partigiano ». Entute 5.

    Politikaj elstaruloj. Persone la direk-
toro de la menciita « Il Pensiero Roma-gnolo ».
   (La tria parto: kultura aspekto, sekvos en la venonta numero pro manko da loko).
La Prezidanto de la Komisiono

                         ATTILIO VAONA

RADIO ROMA
Dissendoj en Esperanto

AŬGUSTO


merkredon la
4.an  - Parolataj leteroj - Prof-ro Ivo Lapenna


vendredon la
6.an  - Francisko Petrarca, (1304-1374), okaze de la 650.a datre-




veno de la naskiĝo                                  

merkredon la 11.an - La 39.a Universala Kongreso de Esp.to


vendredon la 13.an - Italaj belartaj urboj: Siracusa


merkredon la 18.an - La golfo de Napolo (kun kanzonoj)


vendredon la 20.an - Sankta Pio X.a, okaze de la 40.a datreveno de la morto



          

(20-8-14/20-8-54) 

merkredon la 25.an - Laŭirante la Appia-vojon


vendredon la 27.an - Leterkesto kaj bibliografio
SEPTEMBRO


merkredon la 
1.an - La mistero de Pompei


vendredon la
3.an - Somera libertempo


merkredon la
8.an - La 26.a Itala Esperanto-Kongreso en
Sassari
(Sardinio)


vendredon la  10.an - La universala genio de Platono, okaze de la 29.a jaro de la 




morto (427-347 a.K.) 

merkredon la 15.an - Folklora vespero en Sassari, okaze de la 26.a Itala Kon-




greso de Esperanto 

vendredon la 17.an - Leterkesto kaj bibiografio 

merkredon la 22.an - Tra Sardinio: vojaĝ-impresoj


vendredon la 24.an - Bologna: la urbo de la 40.a Universala Kongreso de 





Esperanto


merkredon la 29.an - Lago Maggiore: vilaoj kaj ĝardenoj

Prelegas: merkrede - S.ro Luigi Minnaja

Prelegas: vendrede - Prof.ro D.ro Vincenzo Musella

La dissendoj okazas de h. 18,50 ĝis h. 19,10 (M.E.T.)

Stacioj je metroj 31,35 - Mc/s 9,52 kaj metroj 49,92 - Mc/s 6,01

La esperantistoj estas invitataj kunlabori en rubriko « Parolataj leteroj ». Oni sendu plastikan bobenon kun enparolita paroladeto, registrita sur magnetofona paperstrio (Sound Recording Tape 1/4” x 1200 ft.; rapideco 7½ coloj - 19 milimetroj/sekundo).


La bobeno estos nepre resendata je niaj postelspezoj.


La enhavo estu en perfekta Esperanto kaj la registrado teknike bonkvalita sur absolute nova rubando. La temoj plej variaj sed nur je internacia intereso (escepte pri politiko) nome: scienco, arto, turismo, folkloro, literaturo, recenzoj, malfermo de kongresoj, literaturaj vesperoj, prelegoj en la Somera Universitato ĉe U.K., gravaj okazaĵoj en Esperantujo, popolkutimoj, interesaj naciaj legendoj, ktp. ktp.


Radio Roma disponigas siajn mikrofonojn al tutmondaj eminentuloj esperantistaj. La kunlaborado estas senpaga. Jen via tribuno! Sendu materialon taŭgan por ebligi almenaŭ unu tian dissendon pomonate!










        La fakestro
LIBRI  IN VENDITA PRESSO LA  F.E.I.

Via Saluzzo, 44 - TORINO - c/c 2/37768
   GRAZZINI - Corso di Esperanto (3a edizione)



L.
350

   CONCORDIA - Trattato completo per lo studio dell’Esperanto

»
300

   GIANI - Vocabolario Esperanto-Italiano




»
350

   MEAZZINI - Novo vocabolario Esp.-It.




»
120

   * - Manuale di conversazione Italiano-Esperanto



»
  90

   MAZZOLINI - Ekzercaro por supera kurso de Esp.


»
100

   GRAZZINI - La lingua di tutti





»
  25

   MIGLIORINI - Esperanta Legolibro




»
380

   LOPEZ LUNA - Zamenhof iniziatore dell’Esperanto


»
300

   PRIVAT - Vivo de Zamenhof (rilegato)




»
400

   * - Historio de la lingvo Esperanto (2 volumi)



»
900

   PASCOLI - Poemoj elektitaj el liaj verkoj




»
250

   DE AMICIS - Koro (rilegato)





»
700

   VANSELOW - Nia lingvo Esperanto (raccolta di poesie su 
 
motivi musicali italiani)





»
150

   DEGENKAMP - Esperanto sesdekjara




»
360

   MANDERS - Interlingvistiko kaj Esperantologio



»
450

   BAGHY - La verda Koro






»
500

   TOSCANI - Rakontoj por geknaboj




»
100

   SILLANI - Tri homoj kaj malnoblulo




»
  40

   ROSSETTI - Kredu min, Sinjorino! (rilegato)



»        1035

   MAUPASSANT - La Normandaj Rakontoj (rilegato)


»        2000

   SZILAGYI - Ellernu






»
400

   GOLDONI - Kurioza okazaĵo





»
225
   BERNADOTTE - La fino






»
400
   WARINGHIEN - Poemoj de Omar Kajam



»
500
     

   MOLNAR - La knaboj de Paŭlo-Strato




»
180

   WOODEHOUSE - La princo kaj Betty




»
180

   BURROUGHS - Princino de Marso




»
180

   SOLOMON - Esperanto por infanoj




»
160

   DANTE - Infero







»        1875

   F.E.I. - Documento N. 2, Dati informativi sulla lingua Esp.

»
150
   Distintivo esperantista misura piccola




»
  60

Aggiungere il 10 per cento per spese di spedizione. Per eventuale raccoman-

  dazione unire l’importo relativo. La F.E.I. fornisce inoltre qualsiasi libro compreso 
  nel catalogo dell’U.E.A. (vedere Jarlibro).

